
Р Е Ф Е Р А Т

ЗА ОЦЕНКА НА ПОДОБНОСТА НА ТЕМАТА ЗА ИЗРАБОТКА НА 
ДОКТОРСКА ДИСЕРТАЦИЈА И ОСПОСОБЕНОСТА НА КАНДИДАТОТ 
М-Р РАДМИЛА КАРАНАКОВА-СТЕФАНОВСКА ЗА НАУЧНА РАБОТА 

Врз основа на Правилникот, Наставно-научниот совет на седницата одржана на 
5.12.2011 година донесе Одлука бр. 2202-311/3 со која не именува за членови на Коми-
сијата за утврдување на подобноста на темата „Еколошки аспекти при експлоатација на 
јаглени и методологија на нивно минимизирање” и оспособеноста на кандидатката м-р 
Радмила Каранакова-Стефановска за научна работа. 

Комисијата за  подготвување на Извештај за  подобност  на  кандидатката и 
предложената  тема  од  нејзина  страна  е  во состав:

 – проф. д-р Ристо Дамбов, претседател;
 – проф. д-р Зоран Панов, член;
 – проф. д-р Зоран Десподов, член.

По разгледување на поднесената документација, Комисијата го доставува до Наставно 
- научниот совет на Факултетот за природни и технички науки  следниот

И З В Е Ш Т А Ј

Со својата пријава за докторска дисертација, кандидатката м-р Радмила Каранакова-
Стефановска приложила:

 – образложение на предложената тема за докторска дисертација;
 – список на дел од литературата релевантна за предложената тема;
 – кратка биографија;
 – список на објавени трудови;
 – уверение за научен степен магистер по технички науки. 

Биографски податоци
Кандидатката м-р Радмила Каранакова-Стефановска е родена на 17 март 1980 го-

дина во Штип, Р. Македонија. Основно и средно образование завршува во Штип. На Ру-
дарско-геолошкиот факултет при Универзитетот „Св. Кирил и Методиј“ во Штип, насока 
Рударство, се запишува во 1999 година, а дипломира во 2005 година. Своето понатамошно 
усовршување го продолжува на Рударско- геолошкиот факултет при Универзитетот „Св. 
Кирил и Методиј“ во Штип, на постдипломско ниво во учебната 2005/2006 година. 

По положувањето на сите испити предвидени со програмата за постдипломски сту-
дии, магистерскиот труд успешно го одбранува на 2 јуни 2010 година, со наслов „Мето-
дологија на процена на визуелните влијанија на површинските копови и мерки за 
управување со визуелните ресурси при проектирање на површинските копови“ со 
што се стекнува со академски степен магистер по технички науки. Член е на Сојузот на 
рударски и геолошки инженери на Република Македонија.

Во периодот од 2005 до 2007 година работи како демонстратор на Рударско-геолош-
киот факултет во Штип на  Катедрата  за  површинска  експлоатација. 

Во 2007 година е избрана за помлад асистент на Катедрата за површинска експлоатација 
на Факултетот за природни и технички науки при Универзитетот „Гоце Делчев“ во Штип.

Во 2010 година е избрана за асистент на предмети од областа на рударството. Во текот 
на своето работење на Универзитетот „Гоце Делчев“ ги покривала следните предметите: 
Методи на рудничка експлоатација (3+3), Механика на карпи (2+2), Методи на дупчење 
( 3+2), Методи на минирање (3+2), Технологија на површинска експлоатација (2+2+2), 
од задолжителните менторски предмет,  од изборните предмети Производни процеси во 
рударството (2+2+4). 

Го познава одлично англискиот јазик (читање и пишување), за што има  соодветен 
сертификат како и јужнословенските јазици. Има познавања и од работа со компјутер: 
Microsoft Offi ce, Internet, Corel draw.

Во текот на своето работно ангажирање била соработник при изработка на следниве 
стручно-апликативни проекти:

 – Декември 2005 год., Анализа на резултатите на работењето во рудникот „Сивец“ за 
2005 год. според Sтудијата за развој на површинскиот коп за бел мермер „Сивец“<

 – Февруари 2006 год., главен рударски проект за експлоатација на железно-никлоносна 
руда од наоѓалиштето „Студена вода“ - Кавадарци. 

 – Февруари 2007 год., дополнителен рударски проект за експлоатација на преостаната 
руда и  раскривка на ПК „'Ржаново“ кота 750. 

 – Февруари – јуни 2010 год., Месечни анализи на стабилноста на косините на 
откопните блокови во ПЕ Рудник „Суводол“ и анализа на стабилноста и носивоста на 
карактеристични профили;

 – Упростен рударски проект за надворешно одлагалиште во 0-ти БТО систем, Рудник 
„Суводол“, РЕК „Битола“, АД ЕЛЕМ - Скопје, Подружница РЕК „Битола“, Новаци, 
институција: Универзитет „Гоце Делчев“ – Штип, 2010;

 – Техноекономска студија за цена на чинење на ископан и утоварен јаглен (јаловина) од 
Рудник „Брод-Гнеотино“, Штип, 2009;

 – Упростен рударски проект за дислокација на надворешното одлагалиште на I БТО 
систем, АД ЕЛЕМ –Скопје, Подружница РЕК Битола, Новаци, Штип, 2010;

 – Физибилити студија за почеток на експлоатација на јаглен од јагленовото наоѓалиште 
„Неготино“ - Неготино, Инвеститор: Министерство за економија на РМ, Штип, 2010;

 – Техноекономска анализа за донесување на одлука за набавка на основна опрема за ПЕ 
Рудници, АД ЕЛЕМ - Скопје, Подружница РЕК Битола, Новаци, Штип, 2010;

 – Учесник во развојно-истражувачки проекти (2010, 2011 год.), носител на  проектите: 
проф. д-р  Р. Дамбов) финансиран од Министерството за образование и наука.

Предмет на дисертацијата
Врз основа на приложеното, Комисијата мисли дека предложениот предмет на работа 

во оваа област е актуелен од научна и апликативна гледна точка. Предметот за  приложе-
ната тема ќе се изработи но под следниот изменет наслов: „Неконвенционални технологии 
на експлоатација на јаглени со минимизирање на емисијата на штетни гасови“, имајќи 
го предвид научниот интерес и кадровските капацитети на Катедрата за површинска 
експлоатација при Факултетот за природни и технички науки. Со зголемување на потребата 
за енергија, како во квантитативна така и во квалитативна смисла, сè повеќе се наметнува 
потребата да природната енергетска сировинска база (јаглените), се користи и техно - 
економски и на еколошки оптимален начин. Ова треба да е посебно актуелно во нашата 
земја која не располага со доволни и по структура поволни резерви на енергетски сировини 
како што се  јаглените. 

При класичната експлоатација на јаглен (површинска или подземна) се произведува 
гас кој содржи атмосферски загадувачи SOx, NОx, жива, итн., цврст отпад како што е 
пепел во чадот, што има директно влијание врз природата од  секаков  аспект, како што е 
загадување на воздухот, деградација на животната средина со цврсти микронски честички, 
појава на киселини во подземните води итн.  Со подземната гасификација на јаглените 
и другите  неконвенционални методи при добивање на  јаглен, споментите негативни 
влијанија ќе се  минимизираат  или воопшто ќе  ги нема.

Ефикасен начин на валоризација на вонбилансните резерви на јаглен, како и 
билансните во одделни случаи е подземната гасификација на јаглени. Тоа е метода која го 
претвора јагленот во гасовита форма, негово значитечно чистење и ефективно согорување. 
Подземната гасификација на јагленот (ПЈГ) како метода има потенцијал да обезбеди чист 
и конвенционален извор на енергија од јагленови слоеви, каде класичните рударски методи 
се невозможни или неекономични. 

Една  од  целите на истражување е можноста за примена и користење на ПГЈ во 
производство на чиста енергија со нула емисија на CO

2
 во Македонија. 

Можноста за примена на ПГЈ и позитивните  аспекти се состојат во следното:
 – производство на синтетички природен гас (мешавина на H

2
 и CO, но и мали количини 

на CH
4
) – познат и како SYNGAS;

 – висока ефикасност за производство на електрична енергија преку ПГЈ    
 – методологии и конфигурации;
 – производство на течни горива (синтетички дизел, Fisher – Tropsch течност итн.);
 – производство на H

2
 водород како едно од најчистите и околинско friendly гориво,

 – производство на CH
4
 метан како замена за природниот гас за производство на  енергија 

и користење во хемиската индустрија.

Методологија на предвидените истражувања
Подземната гасификација на јаглените неминовно ќе бара своевиден експеримент 

на некое од наоѓалиштата во Р. Македонија. Под ова се подразбира претходно теориско 
и лабораториско истражување и испитувања засновани на достигнувањата во светската 
наука и пракса. Подземната гасификација претставува типичен автотермички процес, а 
опфаќа дегазација, односно пиролиза.  

Подземната гасификација на јаглени вклучува инјектирање на пареа и воздух (кислород) 
во подземен слој на јаглен, при што се создава реакција помеѓу него и инјектираниот гас 
која создава мешавина на гасови позната како SYNGAS, што може да се искористи како 
гориво или како хемиска суровина.

Еден од најперспективните методи на јагленова гасификација бил базиран на 
инјектирање на кислород во мешавина на здробен јаглен и водена пареа. Под притисок 
во реакторот, а со намалување на влијанието на атмосферата настанува нецелосно 
согорување и производство на повеќе гасови, во основа H

2
, CO, помали количини CH4, 

и CO
2
, заеднички познат како SYNGAS. Енергијата директно се добива со согорување 

на денес најеколошкото гориво водород (H
2
) или уште поефикасно директно во горилни 

ќелии за добивање на електрична енергија на  класичен начин во термоцентралите. 
Mетодологијата што ќе се применува ќе се базира на експериментални испитувања, 

добиените резулати и компјутерска имплементација за симулирање на  споментите  методи.

Очекувани резултати
Како што претходно беше спомнато, методата на подземна гасификација на јаглените 

кај нас е повремено актуализирана во вид на разни студии односно елаборати, а во светот е 
доста застапена. Во европските студии, посебно во Шпанија, сугерираа дека експлоатацијата 
на длабоките слоеви на јаглен со подземна гасификација на јаглени очигледно можат да 
понудат алтернатива на конвенционалните  рударски методи.

Со резултите од примената на подземната гасификација на јаглени ќе се потврдат  
следните предности:

 – SOx не се произведува (сулфурот во јагленот е конвертиран во Н
2
S или COS, кои 

едноставно се издвојуваат и конвертираат во цврста форма);
 – NOx не се произвeдува (процесот на гасификација се одвива внатре во земјата и при 

релативно ниски температори, со што нема можност за генерирање на NOx);
 – не се продуцира пепел (целокупниот пепел останува внатре во земјата);
 – се намалува живата и партикуларните гасови;
 – се намалува потребата за голем простор на централа за производство на енергија;
 – се намалува генерално негативниот ефект врз животната средина.

Тоа е, пред сè, современа и чиста технологија за производство на синтетички природен 
гас (SYNGAS) и воопшто енергија, ако секако кон овие аспекти треба  да се додадат и 
предностите за релативно помали инвестиции, намалени регулаторни органичувања, 
намалување на критериумите на емисија на загадувачи и намалување на негативните 
импакти врз животната средина и наследството на идните генерации.

З А К Л У Ч О К

Врз основа на гореразгледуваните точки на овој Извештај, профилот на додипломските 
и постдипломските студии, објавените трудови и познавањата на кандидатката од областа 
на рударството, Комисијата смета дека кандидатката Радмила Kаранакова-Стефановска е 
оспособена за изработка на предложената тема. 

Имајќи го предвид гореизнесеното, Комисијата му предлага на Наставно-научниот 
совет при Факултет за природни и технички науки во Штип да ја прифати ТЕМАТА НА 
ПРИЈАВЕНАТА докторска дисертација на м-р Радмила Каранакова-Стефановска со на-
слов: 

„Неконвенционални технологии на експлоатација на јаглени со минимизирање 
на емисијата на штетни гасови” и да ѝ овозможи на кандидатката да пристапи кон 
нејзина изработка.

       

      РЕЦЕНЗЕНТСКА КОМИСИЈА

Проф. д-р Ристо Дамбов, претседател, с.р.
Проф. д-р Зоран Панов, член, с.р.
Проф. д-р Зоран Десподов, член, с.р.


